
დანართი №2
მოდული
	1. ზოგადი ინფორმაცია
	

	სახელწოდება:                                     
	მათემატიკური წიგნიერება  

	მოდულზე დაშვების წინაპირობა:       
	საბაზო განათლება

	მოდულის მიზნები:
მოდულის აღწერა:

მოდული ეფუძნება ზოგადი განათლების ეროვნულ მიზნებს და მთელი სიცოცხლის მანძილზე სწავლის კომპეტენციებს; შეესაბამება ეროვნული სასწავლო გეგმის მათემატიკის საშუალო საფეხურის სტანდარტს. 

2. სტანდარტული ჩანაწერები
	მოდულის სწავლა-სწავლება მიზნად ისახავს:

· პრობლემების მათემატიკურად გადაჭრის პროცესში კრიტიკული, შემოქმედებითი, სიმბოლური აზროვნებისა და ლოგიკური, არგუმენტირებული მსჯელობის უნარის განვითარება;

· კანონზომიერების აღმოჩენა როგორც მათემატიკაში ასევე გარემომცველ სამყაროში;
· სტუდენტის დახმარება მათემატიკის მთელი სამყაროსთვის უნივერსალურ ენად აღქმაში;

· სტუდენტის დახმარება ციფრული ან სხვა  რესურსის  გამოყენებით მათემატიკური ობიექტებისა და  რეალური პროცესების ურთიერთდაკავშირებაში; სასწავლო და ყოფითი ამოცანების წარმატებით გადაჭრაში მრავალფეროვანი მათემატიკური სტრატეგიებისა და მიდგომების გამოყენებით; 




	სწავლის შედეგები
პროფესიულ სტუდენტს შეუძლია:
	შესრულების კრიტერიუმები
	კომპეტენციის პარამეტრების ფარგლები
	შეფასება

	(1) საკვლევი ობიექტის, პროცესის, სიტუაციის,  მოვლენის შესაბამისი  მარტივი მათემატიკური მოდელის შექმნა; მათემატიკური მოდელების გამოყენებით გარემომცველ სამყაროში არსებული  მოვლენის ან ობიექტის აღწერა, შესწავლა, პრობლემის გადაჭრა


	სამიზნე ცნება „მათემატიკური მოდელი“ – სტუდენტმა უნდა გააცნობიეროს, რომ მათემატიკური მოდელი აღწერს ჩვენ გარშემო მიმდინარე რეალურ მოვლენას, პროცესს, შესასწავლ ობიექტს მათემატიკური სიმბოლოებისა და ენის გამოყენებით. მათემატიკური მოდელირებისას მნიშვნელოვანია უცნობი რაოდენობების, სიდიდეების ერთმანეთთან დაკავშირება და სხვადასხვა ფორმით წარმოდგენა.  მათემატიკური მოდელი შეიძლება წარმოდგენილი იყოს: რიცხვითი და  ალგებრული გამოსახულებების, განტოლებების, უტოლობების, ფუნქციის, გეომეტრიული ფიგურების, ცხრილების, დიაგრამების, სიდიდეების, გრაფიკის, ასევე ჩამოთვლილთა ერთობლიობის სახით. მისი საშუალებით შესაძლებელია როგორც მათემატიკური, ასევე საყოფაცხოვრებო მოვლენის დახასიათება, მისი არსებითი ნიშან-თვისებების გარკვევა და პრობლემის გადაჭრა.
სტუდენტმა უნდა შეძლოს:

· მათემატიკური ან/და ცხოვრებისეული პრობლემის გადაჭრისას მათემატიკური ცნებებით/ენით ოპერირება  და შესაბამისი მათემატიკური მოდელის შექმნა;

· კომპიუტერული სიმულაციების გამოყენება, პრობლემიდან გამომდინარე მისი ვიზუალური წარმოდგენა; 

· მათემატიკური ან რეალური პრობლემაზე მუშაობა და პრობლემის გადაჭრა; კვლევისა თუ ექსპერიმენტის განხორციელებისას ინფორმაციის აღრიცხვა, მოწესრიგება, წარმოდგენა და ინტერპრეტირება.
სამიზნე ცნება - „კანონზომიერება“ – სტუდენტმა უნდა გააცნობიეროს, რომ კანონზომიერება გამოხატავს ობიექტების, მოვლენების მოწესრიგებულ ურთიერთმიმართებებს (დამოკიდებულებებს), რომლებიც ვლინდება რიცხვებში,  ალგებრულ და გეომეტრიულ ობიექტებში,  მონაცემებში.  მათემატიკა სწავლობს რიცხვით და არარიცხვით კანონზომიერებებს. კანონზომიერება შეიძლება იყოს პერიოდული ან არაპერიოდული, ზრდადი ან კლებადი, კანონზომიერება შეიძლება იქნას წარმოდგენილი სიტყვიერად,  გრაფიკულად,  სიმბოლოების, ცხრილის და მათემატიკური მოდელების გამოყენებით. მათემატიკური კანონზომიერების აღმოჩენა, აღწერა და შესწავლა შესაძლებელია ისეთ მათემატიკურ ობიექტებსა და მათ თვისებებში, როგორებიცაა რიცხვები, მიმდევრობა, არითმეტიკული ოპერაციები, გეომეტრიული ფიგურები, ალგებრული  (განტოლება, უტოლობა, ალგებრული გამოსახულება, ფუნქცია) და სტატისტიკური ობიექტები, ალბათური მოდელები. სამყაროში არსებული კანონზომიერების ჩაწერა, აღწერა  შესაძლებელია მათემატიკის საშუალებით. კერძოდ, კანონზომიერებების მათემატიკური აღწერით შესაძლებელია ვარაუდის გამოთქმა, შესასწავლი ობიექტის ახალი თვისებების აღმოჩენა, პრობლემის გადაჭრა.

სტუდენტმა უნდა შეძლოს:

· რეალურ ცხოვრებაში მიმდინარე მოვლენების (მაგალითად, საბუნებისმეტყველო მეცნიერებების თემების შესწავლისა და კვლევისას) მათემატიკური ობიექტებისა და მათ თვისებათა ცოდნა/დაკავშირება;  

· სიდიდეებს შორის, საგნებსა და საგნების ატრიბუტებს შორის კანონზომიერების/ დამოკიდებულების ამოცნობა, აღწერა/გავრცობა.

სამიზნე ცნება - „ლოგიკა (მსჯელობა, დასაბუთება)“ –  ლოგიკის მეშვეობით შესაძლებელია აზრების თანმიმდევრული და ცხადი გადმოცემა მათემატიკური ენის- ტერმინების, აღნიშვნებისა და სიმბოლოების- გამოყენებით. ლოგიკური მსჯელობით და შესაბამისი ტერმინების გამოყენებით შესაძლებელია: (ა) აზრის, დებულების, გამონათქვამის დასაბუთება/უარყოფა; (ბ) ლოგიკური ცხრილებისა და საკლასიფიკაციო სქემების გამოყენებით რიცხვებში, ალგებრულ და გეომეტრიულ ობიექტებში, მონაცემებში  კანონზომიერებების, საერთო ნიშან-თვისებების აღმოჩენა, დასაბუთება და განზოგადება; (გ) სიდიდეებს შორის დამოკიდებულების აღმოჩენა, ახსნა; (დ) რეალური სიტუაციის შესაბამისი მათემატიკური მოდელის წარმოდგენა და პროცესის ახსნა; (ე) რეალურ ცხოვრებაში სხვადასხვა მოვლენის შესწავლისა და ანალიზის დროს  ვარაუდის გამოთქმა, არგუმენტების/კონტრარგუმენტის მოყვანა, მსჯელობის ხაზის განვითარება და დასკვნის გაკეთება; (ვ) ინდუქციური და დედუქციური მსჯელობა; (ზ) პრობლემის გადაჭრისას აბსტრაქტული და რაოდენობრივი მსჯელობა; ლოგიკური მსჯელობა გამოიყენება კომპიუტერულ მეცნიერებაში, მათემატიკაში, ენის შესწავლისას, ენათმეცნიერებაში,  საბუნებისმეტყველო და სოციალურ მეცნიერებებში,   ყოველდღიურ ცხოვრებაში.
სტუდენტს შეუძლია:

· მათემატიკური და სხვა სამეცნიერო თემების ან/და რეალური მოვლენის შესწავლისას აბსტრაქტული ან რაოდენობრივი მსჯელობა,  ჰიპოთეზების ჩამოყალიბება მათემატიკური ცნებების გამოყენებით; 

· ალგორითმის შემუშავება, პრობლემის მათემატიკური გადაწყვეტა და შემოწმება კონკრეტული პრობლემის კონტექსტში.
	მიმართულება:  რიცხვები 
თემა 1. რიცხვითი სიმრავლეები, მოქმედებები რიცხვებზე (მათ შორის რაციონალურმაჩვენებლიანი ხარისხი და ხარისხის თვისებები).
მიმართულება:      ალგებრა  

თემა 1: ალგებრული გამოსახულება და მისი თვისებები; მრავალწევრი, მოქმედებები მრავალწევრებზე;
თემა 2:  განტოლება, უტოლობა, სისტემა;

თემა 3: ლოგიკის საწყისები, სიმრავლე, ლოგიკური ოპერაციები; გამონათქვამები;
თემა 4: შესაბამისობა, გრაფიკი, ფუნქცია და მისი ანალიზი (წრფივი, კვადრატული, მაჩვენებლიანი, ლოგარითმული, ასევე პერიოდული და არაპერიოდული ფუნქციები, ტრიგონომეტრიული ფუნქციები, რეალური მოვლენის აღმწერი გრაფიკები)
თემა 5: მიმდევრობა, მიმდევრობის ჯამი;
მიმართულება:  გეომეტრია 

თემა 1:  გეომეტრიის ძირითადი ცნებები (ცნებათა შორის ლოგიკური მიმართებები);
თემა 2: გეომეტრია და ტრიგონომეტრია;
თემა 3: ბრტყელი ფიგურები და ზომები; პერიმეტრი, ფართობი

თემა 4: სტერეომეტრიის საწყისები; სივრცული ფიგურები  და ზომები.
მიმართულება: სტატისტიკა და  ალბათობა

თემა 1:  მონაცემი, მონაცემთა ანალიზი 
თემა 2:               მოდელირება ფუნქციით და სტატისტიკა (კორელაცია, საუკეთესო მისადაგების წრფე);
თემა 3: კომბინატორიკა 

თემა 4: ხდომილობა, ხდომილობის ალბათობა


	პრაქტიკული
დავალება


	(2) ყოველდღიურ ცხოვრებაში, ობიექტებსა და პროცესებში მათემატიკური კანონზომიერებების შემჩნევა; რიცხვებში,  ალგებრულ ობიექტებში (ალგებრული გამოსახულება, განტოლება, უტოლობა, ფუნქცია), გეომეტრიულ ფიგურებსა და მათ ელემენტებში, ასევე მონაცემებში, ალბათურ მოდელებში - მიმართებების, დამოკიდებულებებისა და კანონზომიერებების აღმოჩენა, აღწერა, გავრცობა და დასაბუთება

	
	
	

	(3) ლოგიკური მსჯელობით,  შესაბამისი სიმბოლოებისა და ტერმინების გამოყენებით, მათემატიკური ობიექტების, მათი თვისებების და მათ შორის მიმართებების დადგენა, ახსნა- დასაბუთება; მსჯელობის პროცესში შესაბამისი  ტერმინების გამოყენებით ინფორმაციის ანალიზი და ლოგიკური დასკვნის გაკეთება; მსჯელობის ხაზის განვითარება


	
	
	

	დაზუსტებები მოდულის განხორციელებასთან დაკავშირებით 

 
	მოდულში „მათემატიკური წიგნიერება“ სწავლის შედეგები ურთიერთდაკავშირებულად მუშავდება სავალდებულო თემების ფარგლებში. ყველა სწავლის შედეგი სპირალურად მუშავდება ყველა თემაში.
კავშირი დარგობრივ მოდულებთან: მოდულით გათვალისწინებული შედეგების მისაღწევად მიზანშეწონილია შესასწავლ პროფესიასთან დაკავშირებული პროექტების დამუშავება და შესაბამისი თემატიკის კვლევა. 

რეკომენდაციები სპეციალური საგანმანათლებლო საჭიროების (სსსმ) და შეზღუდული შესაძლებლობების მქონე (შშმ) პროფესიული სტუდენტების სწავლებისათვის
საჭიროების შემთხვევაში, სპეციალური საგანმანათლებლო საჭიროების მქონე პროფესიული სტუდენტისთვის საგანმანათლებლო დაწესებულების მიერ მუშავდება ინდივიდუალური სასწავლო გეგმა, რომელიც ეფუძნება პროფესიულ საგანმანათლებლო პროგრამას/მოდულს და წარმოადგენს მის მოდიფიკაციას (მისაღწევი სწავლის შედეგების თვისებრივ ან რაოდენობრივ ცვლილებას) ან/და აკომოდაციას (სწავლებისა და შეფასების მიდგომებში ცვლილებას მისაღწევი სწავლის შედეგების ცვლილების გარეშე) და, შესაბამისად, აზუსტებს სპეციალური საგანმანათლებლო საჭიროების მქონე პროფესიული სტუდენტისთვის საჭირო  დამატებით საგანმანათლებლო მომსახურებას. 

ინდივიდუალური სასწავლო გეგმა გამოიყენება როგორც სახელმძღვანელო სპეციალური საგანმანათლებლო საჭიროების მქონე პროფესიული სტუდენტის საგანმანათლებლო პროცესის განხორციელებისთვის. ინდივიდუალური სასწავლო გეგმის ფარგლებში სპეციალური საგანმანათლებლო საჭიროების მქონე პროფესიული სტუდენტის მიმდინარე შეფასება ხორციელდება ინდივიდუალურად, განსაზღვრულ მისაღწევ სწავლის შედეგებთან, ხოლო საბოლოო შეფასება − საგანმანათლებლო პროგრამის/მოდულის მოთხოვნებთან მიმართებით.


3. დამხმარე ჩანაწერები

3.1 მოდულის განხორციელებისთვის საჭირო საათობრივი მოცულობა:
175 კონტაქტო საათი 
3.2 სასწავლო რესურსი

მოდულის სწავლებისას შესაძლებელია გამოყენებულ იქნას ა(ა)იპ პროფესიული უნარების სააგენტოს მიერ ინტეგრირებული ზოგადი მოდულისთვის შექმნილი სასწავლო პროცესისა და თემატიკის შესაბამისი სასწავლო რესურსი ან/და ზოგადი განათლების საშუალო საფეხურის გრიფირებული სახელმძღვანელოები.[image: image1.png]

